
Kyndil - H71 27-25 (16-15)
10 min: 7-6
20 min: 12-9
40 min: 20-19
50 min: 23-21

Kyndil: David Edvardsen 7(1), Høgni Klein Olsen 6, Finnur Hansson 5,
Julian Johansen 4(1), Hørður F. Sigtórsson 3, Bárður Johannesen 1,
Bjarni Sørensen 1
H71: Rúni Højgaard 5, Bogi G. Edvardsen 5, Tróndur Arge 3,
Hans Kári Olsen 2, Esbern Patursson 2, Jónas Djurhuus 2,
Sigmundur Dahl 2, Sigmundur Nolsø 2, Birgir Poulsen 1,
Hallur Biskupstoø 1
Brotskøst: Kyndil 3/2, H71 1/0
Útvísingar: Kyndil 6, H71 6
Dómarar: Heri Petersen & Gert Hansen

Neistin - KÍF 24-29 (14-13)
10 min: 3-4
20 min: 6-7
40 min: 18-20
50 min: 21-25

Neistin: Teitur Magnusson 7(1), Teitur Magnusson 7,
John í Innistovu 4, Andras Joensen 3, Aleks Buha 3, Blagoje Buha 1(1)
KÍF: Nicklas Selvig 7(2), Magnus Müller 5, Jákup Trygvason 5,
Teitur Joensen 4, Rasmus Junker 3, Hans Eli Sigurbjørnsson 3(1),
Rógvi Weyhe 1
Brotskøst: Neistin 2/2, KÍF 4/3
Útvísingar: Neistin 4, KÍF 5
Dómarar: Dánjal Samuelsen & Uni Wardum

VÍF - Team Klaksvík 34-26 (14-12)
Hava ikki móttikið dómaraseðil frá dystinum

Neistin - Stjørnan 29-18 (14-12)
10 min: 3-4
20 min: 8-8
40 min: 18-17
50 min: 23-17

Neistin: Nicoleta R. Hansen 8(1), Eir Berg 6, Jacklin Durhuus,
Birita Wardum 3, Eyðvør á Dunga 2, Annika Thomsen 2,
Rakul Augustinussen 2, Súsanna Nólsoy 1, Marijan Luicic 1
Stjørnan: Anna Maria Ecaterinescu 7, Mina Sirdal 3, Gudny Johannesen 2(1), 
Ella Petersen 2, Kristina Poulsen 2, Jansy Jacobsen 2
Brotskøst: Neistin  1/1, Stjørnan 1/1
Útvísingar: Neistin 1, Stjørnan 2
Dómarar: Uni Wardum & Dánjal Samuelsen

VÍF - VB 31-30 (12-14)
Hava ikki móttikið dómaraseðil frá dystinum

ítróttur hondbóltur

Elektron Deildin kvinnur
nr. 	Lið	 Dystir	 Vunni	 javnt	 tapt	 +mál	 -mál	M unur	 Stig

1	 VÍF	 15	 12	 0	 3	 411	 334	 77	 24 
2	 Kyndil	 15	 10	 3	 2	 351	 275	 76	 23
3	 Neistin	 15	 7	 3	 5	 374	 352	 22	 17 
4	 VB	 14	 6	 2	 6	 369	 358	 11	 14
5	 StÍF	 14	 3	 1	 10	 296	 381	 -85	 7 
6	 Stjørnan	 15	 1	 1	 13	 303	 404	 -101	 3

Atlantic Airways Deildin menn
nr. 	Lið	 Dystir	 Vunni	 javnt	 tapt	 +mál	 -mál	M unur	 Stig

1	 KÍF	 17	 12	 1	 4	 496	 416	 80	 25 
2	 VÍF	 18	 12	 0	 6	 549	 485	 64	 24
3	 StÍF	 17	 9	 0	 8	 457	 467	 -10	 18 
4	 Kyndil	 17	 7	 3	 7	 439	 447	 -8	 17
5	 H71	 17	 7	 2	 8	 452	 440	 12	 16 
6	 Neistin	 17	 6	 2	 9	 449	 483	 -34	 14
7	 Team Kl.	 17	 3	 0	 14	 447	 551	 -104	 6

Seinastu vikuna hava vestmenningar gjørt roktúr. Samstundis hava 
kappingarneytarnir mist, og nú er mest sum eingin ivi um finalistarnar

VB var nær við at skapa eitt vet av spenningi í kvinnu­
deildini, men tær fingu einki við sær úr Vestmanna

So er aftur leyst

Meðan vit bíða

Jákup Mørk

Fyri góðari viku síðani var 
háspenningur í føroyskum 
manshondbólti. VÍF, sum 
annars hevur verið annað av 
oddaliðunum alt árið, hevði 
lagt sær sjálvum somikið av 
fótonglum, at trygga finalu­
plássið var um at gleppa 
teimum av hendi.

Samstundis høvdu StÍF, 
Kyndil og H71 veruliga gjørt 
um seg, og tí stóðu vest­
menningar fyri eini sannari 
lagnuviku, har útidystir móti 
StÍF og H71 væl kundu gera 
av, hvussu skuldi verða við 
finaluplássinum.

Ta próvtøkuna hevur VÍF 
staðið til UG. Sunnudagin 
varð Team Klaksvík eisini 
varpað úr Vestmanna við 
ongum, so úrtøkan hjá teim­
um gulu sigur nú, at teir hava 
fingið seks av seinastu seks 
møguligu stigunum.

Hini snáva
Samstundis hava kappingar­
neytarnir snávað.

StÍF roynir enn at hanga 
í, men tapið á heimavølli 
móti júst VÍF ger hetta sera 
trupult.

H71, sum VÍF basti í 
miðvikuni, vitjaði leygar­
dagin hjá Kyndli, og eisini 
her fóru hoyvíkingar av 
vøllinum sum av torv­
heiðum.

Seinasti kappingarneytin 
var Kyndil, men teir gliðu 
longu í miðvikuni, tá teir 
taptu grannauppgerðina 
móti Neistanum. Og oman 
á tað heila gjørdu teir eisini 
vÍF tann beina at basa H71.

Hjá KÍF hevur gongdin 
ikki verið eins ivaleys, sum 
hon hevur verið hjá teim­
um gulu. Men enn liggja 
meistararnir sera væl fyri. 
Hóast nøkur tap hava verið, 
so hava avrikini hjá kollfirð­

ingum verið støðugt góð, og 
tað er í løtuni ilt at ímynda 
sær, at nakar skal skala 
teirra sessi í FM-finaluni.

jakup@sosialurin.fo

Jákup Mørk

Enn sum áður er millum lítil 
og eingin spenningur um, 
hvør skal spæla FM-finalur­
nar í føroyskum kvinnu­
hondbólti.

Fyri aðru ferð innan eina 
góða viku hevði VÍF vitjan av 
avbjóðara, og fyri aðru ferð 
mátti avbjóðarin úr Vest­
manna við ongum.

Hesa ferð var annars um 
reppið, at VB tók sigurin. 
Dysturin hevði gingið nakað 
aftur og fram, men eftir 
steðgin hevði VÍF fyri tað 
nógva verið omaná.

Men bara fimm minuttir 
fyri leiklok hevði VB sprutt­
að somikið nógv, at tær brád­
liga vóru á odda við einum 
máli.

Seinastu løtuna vóru tað 

tó tær á heimaliðnum, sum 
hildu høvdinum kalt. Tær 
vunnu seinastu løtuna 3-1, 
og tí fóru stigini ongan veg 
úr Vestmanna.

Stjørnan orkaði ikki
Í Havn var Stjørnan á vitjan 
hjá Neistanum. Her var 
talan um hampuliga javna 
uppgerð í gott og væl hálvan 
tíma, men seinasta partin 

av dystinum mátti Stjørnan 
geva skarvin yvir. Tá streyk 
Neistin avstað við fleiri 
skjótum málum á rað, og so 
gjørdist munurin tann, sum 
roknast kann við, tá talan er 
um dyst millum nummar trý 
og aftasta liðið í deildini.

jakup@sosialurin.fo

Mynd: Álvur Haraldsen


